
անհանգստություն, ուսուցիչներ, ուսանողներ, սթրես, բժշկական բարձ-
րագույն ուսումնական հաստատություններ 

    
    Անհատի հոգեֆիզիոլոգիական բարեկեցությունը ներկայիս մար-

տահրավերների հիմնարար խնդիրներից է, որի նկատմամբ 
հետաքրքրությունը շատ կարևոր է: Այս ամենի ուսումնասիրությունը 
հատկապես արդիական է փոփոխվող սոցիալական պայմաններում՝ 
մարդկանց վրա զգալի քանակությամբ մարդածին (անթրոպոգեն) և բնա-
կան գործոնների ազդեցությամբ պայմանավորված: Նման ազդեցության 
օրինակներից մեկը COVID-19 համաճարակն էր, որը ազդեց Հայաստանի 
բնակչության մեծ մասի վրա՝ թողնելով զգալի ազդեցություն նրանց հոգե-
կան և ֆիզիկական առողջության վրա [1; 2]: 

Համաձայն ժամանակակից պատկերացումների՝ հոգեբանական 
բարեկեցությունը բազմաշերտ է, որի սահմանումը դեռևս համարվում է 
քննարկման առարկա [2; 3]: Ըստ Ռոլո Մեյի սահմանման [3]՝ հոգեբանա-
կան բարեկեցությունը մարդու կամ խմբի ամբողջական համակարգային 
վիճակ է, որը ներկայացնում է ֆիզիկական, հոգեբանական, մշակութա-
յին, սոցիալական և հոգևոր գործոնների բարդ փոխկապակցվածությունը: 

Առողջության հիմնական չափանիշ է համարվում նաև հոգեբանա-
կան բարեկեցություն հասկացությունը։ ԱՀԿ-ի սահմանման համաձայն՝ 
«առողջությունը լիարժեք ֆիզիկական, մտավոր և սոցիալական բարեկե-
ցության վիճակ է և ոչ միայն հիվանդության կամ թուլության բացակայու-
թյուն» [7; 8]: 

Բազմաթիվ ուսումնասիրություններ բարեկեցության չափորոշիչ-
ները կապում են կենտրոնական նյարդային համակարգի ակտիվության 
նվազման հետ՝ ի պատասխան բացասական գրգռիչների: Ապացուցված է, 
որ հոգեբանական բարեկեցությունը կարող է նվազեցնել անհատների սո-
մատիկ, հոգեբանական և նյարդաբանական հիվանդությունների՝ դեպրե-

սիայի, տագնապայնության խանգարման, շիզոֆրենիայի և այլնի վտանգը 
[10; 11]: 

Հոգեբանական բարեկեցությունը ուսուցման գործընթացի կարևոր 
գործոններից մեկն է: Երկարամյա հետազոտությունները կապված են 
երիտասարդների և մեծահասակների հոգեբանական բարեկեցության և 
առողջական ոլորտի արդյունքների, ինչպես նաև կրթական և մասնագի-
տական նվաճումների և ինքնադրսևորման հետ [7; 8; 10]: 

Մի շարք հեղինակներ հոգեբանական բարեկեցությունը համարում 
են հոգեկան խանգարումների կարևոր պաշտպանիչ գործոն:  

Հուզական և վարքային փոփոխությունները, որոնք ախտորոշված 
խանգարման մաս չեն կազմում, տարեցտարի դառնում են ավելի տա-
րածված, որոնց հաճախականությունը զգալիորեն աճել է վերջին 30 տա-
րիների ընթացքում, հատկապես COVID-19 համաճարակի պայմաննե-
րում [11; 12]:  

Երիտասարդների հոգեկան և ֆիզիկական առողջությանը վերաբե-
րող խնդիրները ժամանակի ընթացքում կարող են մեծ ազդեցություն 
ունենալ կրթական և հետագա մասնագիտական զարգացման վերջնարդ-
յունքների վրա [12]: 

COVID-19 համաճարակի ժամանակ դրսևորվել է հետտրավմատիկ 
սթրեսի և դեպրեսիվ ախտանիշների բարձր մակարդակ։ Նախկինում 
հոգեբանական խնդիրներ ունեցող ուսանողները հայտնել են ախտանիշ-
ների վատթարացման մասին:  

COVID-19 համաճարակը ազդել է մարդկային կյանքի բոլոր ոլորտ-
ների վրա՝ թելադրելով նոր պայմաններ բարձրագույն կրթական համա-
կարգի համար՝ պահանջելով ուսումնական գործընթացի բոլոր մասնա-
կիցներից արագ հարմարվել հեռավար կրթության ժամանակ տեղեկատ-
վական տեխնոլոգիաների օգտագործմանը, ինչը որոշ դեպքերում մեծաց-
րել է հոգեբանական լարվածության աստիճանը։ 

Այսպես, R. Dragun et al. իրենց ուսումնասիրությունում [9], որն անց-
կացվել է Խորվաթիայի բժշկական համալսարանի ուսանողների հետ 
(n=1326), գնահատել են սթրեսը, կյանքի որակը, երջանկությունը, անհան-
գստությունը և լավատեսությունը՝ որպես հոգեբանական բարեկեցության 
ցուցանիշներ՝ օգտագործելով ընդհանուր գծային մոդելավորումը: Հեղի-
նակները պարզել են, որ կարանտինը և հետագա հիբրիդային ուսուցումը 
զգալիորեն ազդել են ուսանողների կյանքի որակի, երջանկության, լավա-
տեսության (բոլորը p<0.001) և սթրեսի վրա (p=0.005): 

Բազմաթիվ կլինիկական հետազոտություններ ցույց են տալիս, որ 
սթրեսի առկայության դեպքում ոչ միայն նվազում է սովորելու մոտիվա-

ցիան, այլև ձեռքբերված գիտելիքների արժեքը, և առաջանում է առկա 
հմտություններն ու կարողությունները վերարտադրելու դժվարություն: 
Մտքի մշտական զբաղվածությունը, սթրեսի պատճառները քննարկելու և 
դրանից ելքի որոնման տարբերակների բազմազանությունը նվազեցնում 
են հիշողությունը, իսկ սթրեսի ժամանակ փոխվող հորմոնալ ֆոնը խա-
թարում է անհրաժեշտ տեղեկատվության վերարտադրման գործընթացը: 

Հարկ է նաև նշել, որ գլխուղեղի մեծ կիսագնդերի փոխազդեցությունը 
խաթարվում է ուժեղ սթրեսի ժամանակ՝ դեպի աջ, «էմոցիոնալ» կիսա-
գնդի կողմ և ուղեղի կեղևի ձախ՝ «տրամաբանական» կեսի ազդեցության 
նվազում է դիտվում։ Վերոհիշյալ բոլոր գործընթացները ոչ միայն սթրեսի 
հետևանք են համարվում, այլ նաև խոչընդոտ են դրա հաջող և ժամանա-
կին լուծմանը, քանի որ մտքի ներուժի նվազումը դժվարացնում է սթրե-
սային իրավիճակից ելք գտնելը: Բազմաթիվ ուսումնասիրություններ 
ապացուցել են, որ սթրեսը հանգեցնում է ճակատային տրիատալ շրջանի 
և հիպոկամպի վերակազմավորմանը, ինչը հանգեցնում է հիշողության 
խանգարման և վարքի խանգարումների [13; 14]: 

ԱշխատանքիԱշխատանքիԱշխատանքիԱշխատանքի    նպատակննպատակննպատակննպատակն    էէէէ....    ուսումնասիրել ՎՊՀ-ի ուսանողների 
հոգեֆիզիոլոգիական ցուցանիշները և սթրես դիմացկունությունը 
COVID-19 համաճարակի պայմաններում: Այդ նպատակով մեր առջև 
դրվել են հետևյալ խնդիրները. 

▪ որոշել տարբեր կուրսերում սովորող ուսանողների հոգեֆիզիոլո-
գիական առանձնահատկությունները, 

▪ թեստերի կիրառմամբ կատարել տարբեր հոգեֆիզիոլոգիական 
ցուցանիշների և այդ թվում նաև սթրես-դիմացկունության գնահա-
տում: 

Հետազոտման մեթոդները:Հետազոտման մեթոդները:Հետազոտման մեթոդները:Հետազոտման մեթոդները:    Հետազոտությունը անցկացվել է ՎՊՀ-ի 
ուսանողների շրջանում 2022-2023 թթ.: Ուսումնասիրությանը կամավո-
րության սկզբունքով մասնակցել են համալսարանի տարբեր կուրսերից 
176 ուսանողներ, որից 57-ը՝ տղաներ, իսկ 119-ը` աղջիկներ: Միջին տա-
րիքային շեմը եղել է 21 տարեկան։  

Հոգեվիճակը գնահատելու համար օգտագործվել են.առցանց հարցա-
շար, սթրեսի գնահատման սանդղակ-10, հարցվողների առողջության 
գնահատմանը ուղղված հարցաթերթիկ (PHQ-9): 

Առցանց հարցաթերթը բաղկացած էր երկու մասից՝ անձնական 
մասից և հատուկ հարցերի հատվածից: Հարցաթերթիկի անձնական 
մասում ներառված էին տարիքի, կուրսի և սեռի մասին տեղեկություններ: 
Հարցաթերթիկի հատուկ մասը բաղկացած էր հարցերից՝ կապված 
COVID-19 հիվանդության ընթացքի առանձնահատկությունների հետ և 

հարցվողի հոգեբանական բաղադրիչն արտացոլող հարցերից։ 
PHQ-9 հարցաշարը, որն օգտագործվում է որպես ընդհանրացված 

անհանգստության գնահատման սկրինինգ տարբերակ, օգտագործվել է 
տագնապայնությունը գնահատելու համար: Յուրաքանչյուր հարցի գնա-
հատումը տատանվում է 0-ից («երբեք») մինչև 3 («գրեթե ամեն օր»): 
Նորմայի սահմանը համարվում է 3 միավոր: Ընդհանուր միավորը օգտա-
գործվել է փաստացի ստացված ցուցանիշները դասակարգելու համար, 
ըստ ծանրության աստիճանի. հետևյալ խմբերի` նվազագույն անհան-
գստության խանգարում և ծանր անհանգստության խանգարում ունեցող-
ներ [4]: 

Ընդհանուր թեստի 3 միավորը կամ ավելին ցույց է տալիս, որ ան-
հրաժեշտ է օգտագործել PHQ-9 սանդղակի ամբողջական տարբերակը՝ 
պարզաբանելու դեպրեսիայի ծանրության աստիճանը, իսկ 4,5 կամ 
ավելի միավորը ցույց է տալիս կլինիկորեն նշանակալի արտահայտված 
դեպրեսիայի բարձր հավանականություն [4]: 

Հետազոտության արդյունքներըՀետազոտության արդյունքներըՀետազոտության արդյունքներըՀետազոտության արդյունքները    
Սթրեսի գնահատում. Հարցման վերլուծությունը, որը հիմնված է 

PHQ-9 հարցաշարի արդյունքների վրա, ցույց է տվել, որ ուսանողների 
մեծամասնությունը (95  %) զգացել են թեթև, չափավոր, արտահայտված և 
ծանր նյարդահոգեբանական սթրես (նկար 1): 

 
ՆկարՆկարՆկարՆկար    1. 1. 1. 1. ՆյարդահոգեբանականՆյարդահոգեբանականՆյարդահոգեբանականՆյարդահոգեբանական    սթրեսիսթրեսիսթրեսիսթրեսի    ցուցանիշներըցուցանիշներըցուցանիշներըցուցանիշները    

 
Չնայած ծանր նյարդահոգեբանական սթրեսի ենթարկված հարցվող-

ների ցածր տոկոսին (5  %), այս խումբը չի կարելի անտեսել, քանի որ այն 
արդեն ունի պոտենցիալ ծանր հուզական խանգարումների զարգացման 
հիմք, և հետազոտության պահին արդեն իսկ անհրաժեշտ էին բուժական 
կամ այլ կանխարգելիչ միջոցներ: Հայտնի է, որ սթրեսը՝ ինչպես սուր, 
այնպես էլ քրոնիկական, հանգեցնում է նյարդային համակարգի կենսա-
քիմիական պրոցեսների խանգարման։ Բազմաթիվ նեյրոհաղորդիչներ և 

ընկալիչներ միջնորդում են տեղեկատվության փոխանցմանը (օրինակ՝ 
տեսողական և լսողական)՝ նպաստելով ճանաչողության և վարքի փոփո-
խությունների: Այս ամենի հետևանքը հոգեկանի ամբողջականությունն ու 
մտավոր գործունեության ինքնակարգավորումն ապահովող գործառույթ-
ների խախտումն է։ Սթրեսի առկայության դեպքում ոչ միայն նվազում է 
սովորելու մոտիվացիան, այլև տեղի է ունենում ձեռք բերված գիտելիք-
ների և կատարված աշխատանքի արժեզրկում: 

Զգացմունքային կայունությունը արտացոլում է առողջ նյարդային 
համակարգի առկայությունը, մինչդեռ հուզականության բարձրացումը, 
հակառակը, կարող է հետագայում հանգեցնել հոգեկան խանգարումների 
և աֆեկտիվ պաթոլոգիայի զարգացմանը (դեպրեսիա, անհանգստություն, 
անհատականության ընկալման խանգարում և այլն): 

Հուզական վիճակի գնահատում. Ուսանողների հուզական վիճա-
կը, COVID-19-ի սահմանափակումներով պայմանավորված, 2022-2023 
ուստարում գնահատվել է այսպես (նկար 2). 

 
 Նկար 2. Ուսանողների հուզական վիճակը Նկար 2. Ուսանողների հուզական վիճակը Նկար 2. Ուսանողների հուզական վիճակը Նկար 2. Ուսանողների հուզական վիճակը COVIDCOVIDCOVIDCOVID----19191919----ի պայմաններումի պայմաններումի պայմաններումի պայմաններում    

 
Ինչպես երևում է նկար 2-ից, գերակշռել է «Խառը» զգացումը՝ 32 %, 

իսկ «Դրականը» կազմել է ընդամենը 5,3 %: 
Ներկայացված տվյալները ցույց են տալիս, որ դեպրեսիան և անհան-

գստությունը՝ տրամադրության ամենատարածված խանգարումները, 
էական ազդեցություն ունեն ինչպես աշխատանքի, այնպես էլ մարդու 
առողջության և անձնական կյանքի վրա: Հայտնի է, որ այս երկու վիճակ-
ները սերտորեն կապված են ֆունկցիոնալ խանգարումների, անաշխա-
տունակության և առողջապահական ծառայություններից շատ օգտվելու 
հետ: Բարձր տագնապայնությունը զգալի ազդեցություն ունի ուսանողնե-
րի ֆունկցիոնալ կարգավիճակի և ուսուցման արդյունավետության վրա: 
Աֆեկտիվ խանգարումները (անհանգստություն, դեպրեսիա) մեծացնում 
են հուզական այրման վտանգը, որը իրենից ներկայացնում է հուզական 

հյուծվածության, անկազմակերպության և ցածր ինքնագնահատականի 
եռյակ: 

Ուսումնասիրության արդյունքներից պարզ է դառնում, որ գրանցվել 
են դեպրեսիայի և տագնապայնության բարձր ցուցանիշներ: 

Ուսումնասիրությունները ցույց տվեցին, որ COVID-19-ով պայմա-
նավորված՝ կրթության որակը հեռավար տարբերակով իրականացնելիս 
տրվել է այս գնահատականը (նկար 3). 

 
Նկար 3.Նկար 3.Նկար 3.Նկար 3.    Ուսումնառության որակը Ուսումնառության որակը Ուսումնառության որակը Ուսումնառության որակը COVIDCOVIDCOVIDCOVID----19191919----ի ժամանակի ժամանակի ժամանակի ժամանակ    

 
Ուսումնասիրությանը մասնակցած ուսանողների 54,7  % վարակվել 

է COVID-19-ով, 45,3 %-ը՝ ոչ: 
Ուսումնասիրությունները ցույց են տվել, որ COVID-19-ի սահմանա-

փակումներով պայմանավորված՝ հեռավար կրթության ժամանակ ամե-
նաշատը օգտագործվել են հետևյալ առցանց հարթակները՝ Zoom 
(75,3  %), Moodle (61,7 %): 

Ուսանողների 34.6 %-ը գերադասել է շարունակել ուսումը «Դեմառ-
դեմ» տարբերակով, 9,9 %-ը՝ ամբողջությամբ առցանց, 29,6 %-ը՝ երկու 
տարբերակների զուգակցմամբ և 25,9 %-ը՝ հիբրիդային ուսուցմամբ: 

Այսպիսով, հետազոտությունը ցույց է տվել հոգեհուզական լարվա-
ծության բարձր մակարդակ ուսանողների շրջանում, տագնապային 
վիճակի առաջացում, անհանգստություն, բացասական մտքեր, ապագայի 
նկատմամբ դրական վերաբերմունքի և հավատի նվազում, սրտանոթա-
յին, նյարդային, հորմոնալ և աուտոիմուն հիվանդությունների ռիսկի 
բարձրացում և, որպես հետևանք, ընդհանուր հոգնածություն և կոգնիտիվ 
հնարավորությունների իջեցում: 

Այս ամենի շտկման համար անհրաժեշտ է իրականացնել միջոցա-
ռումներ՝ ուղղված վերը նշված խնդիրները լուծելու համար, մասնավորա-
պես՝ հոգեբանական, ֆիզիոթերապևտիկ, կազդուրող և այլ միջոցառում-
ներ: 

Проведенный нами анализ опроса, основанный на результатах опрос-
ника PHQ-9 показал, что у 5 % студентов симптомы стресса отсутствовали, 
у 45 % выявился легкий стресс, у 10 % – умеренный стресс, а выраженный 
стресс у 35 % студентов. Тяжелому нервно-психическому стрессу подверг-
лись 5 % респондентов, но эту группу нельзя игнорировать, поскольку она 
уже имеет потенциальную основу для развития тяжелых психоэмоцио-
нальных расстройств.   

Эмоциональная устойчивость отражает наличие здоровой нервной 
системы, тогда как повышенная эмоциональность, наоборот, может в 
дальнейшем привести к развитию психических расстройств и аффективной 
патологии (депрессия, тревога, нарушение восприятия личности и др.). 

Оценка эмоционального состояния студентов в связи с ограниче-
ниями COVID-19 в 2022-2023 учебном году выявила, что наиболее рас-
пространены депрессивные и тревожные состояния, расстройства настрое-
ния, которые оказывают существенное влияние на качество жизни. Эти 
состояния, могут быть причиной различных функциональных нарушений. 
Высокая тревожность оказывает существенное влияние на функцио-
нальное состояние студентов и эффективность обучения. Аффективные 
расстройства (тревога, депрессия) повышают риск «эмоционального выго-
рания», которое представляет собой триаду эмоционального истощения, 
дезорганизации и низкой самооценки. 

Наши исследования показали высокий уровень психоэмоционального 
напряжения у студентов, наличие тревожности, беспокойства, негативных 
мыслей, снижение позитивного настроя и веры в будущее, что может 
привести к повышению риска сердечно-сосудистых, нервных, гормональ-
ных и аутоиммунных заболеваний и, как следствие, общей утомляемости и 
снижения когнитивных способностей. 

Считаем, что необходимы меры, направленные на решения вышепере-
численных проблем, в частности, психологические, физиотерапевтические 
и оздоровительные. 

Based on the PHQ-9 questionnaire results, our survey analysis revealed 

that 5 % of students reported no stress symptoms, while 45 % reported mild 
stress, 10 % – moderate stress, and 35 % – severe stress. Although just 5 % of 
respondents experienced a neuropsychic stress, it is important to pay attention 
to this group since they may already be at risk of developing serious psycho-
emotional illnesses. 

Emotional stability is an indicative of a healthy neurological system, while 
increased emotionality, on the other hand, can contribute to the development 
of mental illnesses and affective pathology (depression, anxiety, impaired 
personality perception, etc.). 

According to an evaluation of students’ emotional states in relation to 
COVID-19 restrictions conducted during the 2022–2023 academic year: mood 
disorders, depressive and anxious states are the most prevalent, and have a 
major negative influence on life quality. Numerous functional impairments may 
result from these illnesses. High level of anxiety has a major effect on students’ 
functioning and learning efficiency. Anxiety and depression, two affective 
illnesses, raise the possibility of "emotional burnout," a combination of low self-
esteem, disorganization, and emotional tiredness. 

According to our research, students have high levels of psycho-emotional 
stress, anxiety, restlessness, negative thoughts, and a decline in optimism and 
faith in the future. 

These factors can raise the risk of cardiovascular, neurological, hormonal 
and autoimmune system diseases, which can then result in general exhaustion 
and a decline in cognitive function.  

We assume that actions are required to address the aforementioned issues, 
especially those that are psychological, physiotherapeutic, and health-related. 

